
1. Din is-sentenza hija dwar talba maghmula minn Anthony Grech Sant
biex jinstema’ mill-gdid appell maqgtugh b’sentenza ta’ din il-qorti tas-
27 ta’ Ottubru 2016, wara li tithassar dik is-sentenza ghax ighid illi s-
sentenza applikat il-ligi hazin u hija effett ta’ Zzball li jidher mill-atti jew
mid-dokumenti tal-kawza (art. 811 para. (e) u (I) tal-Kodic¢i ta’ Organ-

izzazzjoni u Procedura Civili). II-fatti relevanti huma dawn:

2. Blittra gudizzjarja ipprezentata quddiem il-Prim’Awla tal-Qorti Civili

taht l-art. 256(2) tal-Kodiéi ta’ Organizzazzjoni u Proéedura Civili,

Anthony Grech Sant fittex li jirrendi esekwibbli numru ta’ cheques i
ma kinux gew onorati, biex hekk ikun jista’ jghaddi ghall-esekuzzjoni
tal-imsemmija cheques li hu gieshom promissory notes ghall-ghanijiet

tal-art. 253(¢) tal-istess kodici.

3. Wara li l-ittra gudizzjarja giet notifikata lilu fit-28 ta’ Novembru 2015,
Ronald Robert Balani b’rikors ipprezentat fid-9 ta’ Dicembru 2015
quddiem il-Prim’Awla tal-Qorti Civili issottometta illi “t-talba tal-mittent
[Grech Sant] ghandha tigi michuda peress li ... legalment infondata”
ghar-raguni, fost ohrajn, illi “d-dokumenti annessi mal-imsemmija ittra
ufficjali la huma kambjalijiet u langas promissory notes kif allegat fl-
imsemmija ittra uffi¢jali izda cheques” u “cheque ma jista’ qatt jigi
ekwiparat ma’ bill of exchange jew promissory note kif gieghed jittenta

jaghmel il-mittent”.

4. Anthony Grech Sant ressaq e¢¢ezzjoni, fost ohrajn, illi:

»... it-talba kif proposta ma ssegwix il-kriterji stabbiliti fil-ligi stante illi
m’huwiex gieghed jintalab li I-esekuzzjoni tigi sospiza in toto jew in
parte u t-talba kif proposta hija differenti minn dik proposta mill-proviso
tal-artikolu 253(e)* tal-Kap. 12 tal-Ligi ta’ Malta.«

1 253. Huma titoli esekuttivi:

(e) kambijali u promissory notes mahruga skont il-Kodi¢i tal-Kummer¢:

B’dan izda illi I-qorti kompetenti skont il-valur tal-kambjala jew
promissory note tista’, b’digriet li ma jkunx appellabbli, tissospendi |-
esekuzzjoni ta’ dik il-kambjala jew promissory note kollha jew f'parti
minnha u sew suggett ghal garanzija kif ukoll minghajrha, fuq rikors
tal-persuna li tkun ged topponi I-esekuzzjoni ta’ dik il-kambjala jew
promissory note kif fug imsemmi, u li ghandu jsir fi zmien ghoxrin jum
min-notifika tal-ittra uffi¢jali li tintbaghat biex tirrendi I-istess kambjala
jew promissory note esegwibbli, minhabba illi I-firma fuq dik il-
kambjala jew promissory note ma tkunx taghha jew tal-mandatarju
taghha jew fejn dik il-persuna tressaq radunijiet ohra gravi u validi
biex topponi dik I-ezekuzzjoni u f'dak il-kaz biex persuna tesigi |-hlas
ta’ dik il-kambjala jew promissory note tkun trid tipprocedi b’kawza
skont id-dispozizzjonijiet tal-Kodi¢i tal-Kummer¢.

5. Bi provvediment tal-5 ta’ Ottubru 2016 il-Prim’Awla tal-Qorti Civili
lagghet |-e¢cezzjoni u ghalhekk ¢ahdet it-talbiet maghmula fir-rikors

tad-9 ta’ Dicembru 2015 ghal ragunijiet li fissrithom hekk:

»Permezz ta’ dawn il-proc¢eduri, ir-rikorrent Balani gieghed jitlob il-qorti
sabiex tichad it-talba tal-mittenti Grech Sant fl-ittra uffi¢jali tal-25 ta’
Novembru 2015 permezz ta’ liema huwa sejjah lil Balani sabiex ihallas
is-somma ta’ mija, wiehed u sebghin elf u hames mitt euro u wiehed u
sittin ¢entezmu (€171,500.61) rapprezentanti tnax-il “promissory notes
ossia cheques” bhala titoli esekuttivi ghall-esekuzzjoni taghhom a
tenur tal-artikolu 253(e) tal-Kapitolu 12 tal-Ligijiet ta’ Malta. Balani
jikkontendi illi cheque m’huwiex titolu esekuttiv ghall-finijiet u |-effetti
tal-ligi u ghalhekk I-artikolu 253(e) m’huwiex applikabbli fi¢-¢irkostanzi.

»ll-mittent Grech Sant ecé¢epixxa preliminarjament illi t-talba kif pro-
posta ma ssegwix il-kriterji tal-ligi peress illi t-talba m’hijiex ghas-sos-
pensjoni tal-esekuzzjoni in toto jew in parte kif jipprovdi |-proviso tal-
artikolu 253(e) tal-Kapitolu 12 tal-Ligijiet ta’ Malta. Fin-nota ta’ osserv-
azzjonijiet tieghu r-rikorrent Balani jargumenta illi din |-e¢¢ezzjoni hija
bbazata fuq il-posizzjoni erroneja tal-mittent Grech Sant illi I-artikolu
253(e) huwa applikabbli ghal cheques.

»ll-qorti tqis illi, sabiex tigi deciza din |-ec¢ezzjoni, irid I-ewwel nett jigi
deciz jekk l-artikolu 253(e) huwiex applikabbli fir-cirkostanza in
dizamina u ghalhekk ser tghaddi sabiex taghmel analizi tal-app-
likabbilita o0 meno tal-artikolu 253(e) meta d-dokument in kwistjoni ma
jkunx kambjala jew promissory note izda jkun cheque.

“

»ll-mittent Grech Sant jargumenta fir-risposta tieghu illi “... cheque
huwa megjus bhala credit instrument u huwa megjus bhala promissory
note ...” u illi apparti minn hekk hemm diversi sentenzi skont liema
cheque jista' jitgies bhala kambjala. Huwa jargumenta illi ¢-cheque
jifforma wiehed mill-istrumenti ta’ kreditu imsemmija f'artikolu 253(e)
tal-Kapitolu 12 kif definit fil-Kodici tal-Kummeré¢.

»Mill-gurisprudenza ... huwa evidenti illi fil-ligi cheque huwa ekwi-
parabbli ghal kambjala, tant illi I-ligi applikabbli hija I-ligi tal-kambjala.
Dan dejjem meta ¢-cheque ikun “to order” u allura strument ta’ kreditu,
u mhux “only” ghaliex meta cheque isir “only” jitgies bhala metodu ta’
pagament u mhux strument ta’ kreditu. Fil-kaz de quo, mill-kopji tac-
cheques esebiti a fol. 25 tal-process jirrizulta illi ¢-cheques mahruga
minn Balani kienu “or order”, u ghalhekk i¢-cheques in kwistjoni huma
strumenti ta’ kreditu ekwiparabbli ghal kambjala, u I-ligi tal-kambjala
hija applikabbli.

»ll-qorti tqis illi I-konsegwenza naturali tal-insenjament hawn fuq
enuncjat hija li l-artikolu 253(e) tal-Kapitolu 12 tal-Ligijiet ta’ Malta
huwa applikabbli fil-kaz de quo, ghaliex ftit ikun jaghmel sens li nghidu
li I-ligi tal-kambjala hija applikabbli ghal cheques “to order” jekk
imbaghad ma jitgisx ukoll applikabbli dan I-artikolu li jirigwarda I-
infurzar ta’ strumenti ta’ kreditu. ... ... ... [l]t-titolu kambjarju huwa

immedjatament perfett u effikaci appena jinholog, u allura, jekk
cheque jaghti lill-possessur tieghu titolu kambjarju, dan ikun ged jaghti

titolu perfett u effika¢i. Ghalhekk jsegwi illi cheque huwa titolu
esekuttiv ghall-finijiet tal-artikolu 253(e) tal-Kapitolu 12 tal-Ligijiet ta’
Malta.

»L-artikolu 253(e) jaghti I-possibilita lill-persuna li tkun irceviet ittra
uffi¢jali intiza biex tirrendi l-istrument ta’ kreditu relattiv esegwibbli, li
titlob is-sospensjoni tal-esekuzzjoni tal-istrument ta’ kreditu. Huwa c¢ar
li I-legislatur ried illi din il-pro¢edura tintuza biss ghas-sospensjoni tal-
esekuzzjoni, u mhux ghac¢-cahda tal-esekuzzjoni tal-istrument ta’
kreditu, ghaliex I-istess proviso stess jghid illi I-kreditur imbaghad ikun
jista’ jiftah kawza skont id-disposizzjonijiet tal-Att tal-Kummer¢ [recte,
tal-Kodici tall-Kummerc¢] sabiex irendi t-titolu tieghu esekuttiv. ... ... .

D S il-pro¢edura provduta fil-proviso tal-artikolu 253(e) tal-
Kapitolu 12 tal-Ligijiet ta’ Malta hija wahda ristretta ghal sempli¢i sos-
pensjoni tal-esekuzzjoni f'¢irkostanzi partikolari, u I-ligi ma taghti I-
ebda setgha ohra lill-qorti. Ghalhekk dak li ged jintalab mir-rikorrent
Balani imur ferm oltre I-poteri moghtija lil din il-qorti mil-ligi, fatt li minnu
huwa konsapevoli r-rikorrent ghaliex fil-fatt huwa ma kkontestax illi taht
dan l-artikolu tista’ tintalab biss is-sospensjoni tal-esekuzzjoni tat-
titolu, izda qal biss l-artikolu 253(e) m’huwiex applikabbli f'dawn il-
proceduri.«

6. Balani appella u din il-gorti bis-sentenza issa attakkata lagghet I-
appell, hassret is-sentenza appellata u laqghet it-talbiet maghmula fir-

rikors tad-9 ta’ Dicembru 2015 ghal ragunijiet li fissrithom hekk:

»llli I-kwistjoni fdin il-kawza hija wahda legali u hija intiza ghall-
interpretazzjoni tal-artikolu 253(e) tal-imsemmi Kap. 12 li jgis bhala
titoli esekuttivi “kambjali u promissory notes mahruga skont il-Kodici
tal-Kummer¢”. L-ewwel qorti accettat it-tezi tal-intimat Grech Sant li
cheque huwa kambijala, u kwindi jista’ jigi res esekuttiv bil-procedura
kontemplata fl-artikolu 256(2) tal-istess Kap. 12, u cioé bin-notifika ta’
sejha ghall-hlas maghmula b’att gudizzjarju.

»Ir-rikorrent appella mis-sentenza u jghid li ghalkemm cheque ghandu
aspetti simili ghall-kambjala, fil-verita ma humiex l-istess, u cheque
huwa eskluz mill-operat tal-artikoli msemmija tal-Kap. 12.

»L-intimat Grech Sant wiegeb li hu jsostni d-decizjoni tal-ewwel qorti,
izda ressaq bhala pregudizzjali preliminari n-nullita tal-appell peress
illi, skont hu, digriet fuq l-effikacja o meno tal-artikolu 253(e) mhux
appellabbli.

»Trattat [-ewwel dan I-ahhar punt, din il-gorti tara li huwa minnu Ii I-
proviso ghall-artikolu msemmi jghid li digriet ghas-sospenzjoni tal-
esekuzzjoni ta’ dik il-kambjala jew promissory note “ma jkunx appell-
abbli”, pero, f'dan il-kaz, ir-rikorrent mhux ged jitlob is-sospenzjoni tal-
esekuzzjoni ta’ kambjala jew promissory note, izda ged jissottometti illi
dak l-artikolu ma japplikax affattu ghal cheques, u allura dak li pprova
jaghmel l-intimat huwa hazin. L-intimat Grech Sant ipprova jingeda bl-
artikolu 253(e) u 256(2) biex, bi pro¢edura sempli¢i (hrug u notifika ta’

ittra ufficjali), jakkwista titolu esekuttiv a bazi ta’ cheques mahruga mir-
rikorrenti. Ir-rikorrent mhux ged jitlob li I-esekuzzjoni tat-titolu esekuttiv
reklamat jigi sospiz, izda ged jallega li cheque mhux titolu esekuttiv u
[-pro¢edura kontemplata fl-imsemmija artikoli m’hijiex applikabbli.
Kwindi, il-proviso ghall-artikolu 253(e) huwa wkoll inapplikabbli u s-
sentenza definitiva li tat din il-qorti f'dan il-kaz hija appellabbli bil-
proc¢edura solita.

Trattat issa I-meritu tal-kawza, din il-gorti tirrileva li kambjala, cheque u
promissory note huma strumenti ta’ kreditu, u ghandhom certu somil-
janza. ll-fatt li fl-imsemmi artikolu tal-ligi I-legislatur semma tnejn u
mhux ukoll it-tielet wiehed jaghti x’jifhem illi hu ma riedx jaghti titolu
esekulttiv lill-istrumenti ta’ kreditu kollha. Anzi, kif osservat il-Prim’Awla
tal-Qorti Civili fil-kawza Anjake Ltd v. Balani, deéiza fis-17 ta’ Jannar
2017, mid-dibattiti parlamentari fugq dan I-artikolu johrog c¢ar li I-
legislatur ried, f'dak I-istadju, jeskludi li jgis cheques bhala li jistghu
jipproducu titolu esekuttiv. Tajjeb li jinghad li, f'din I-ahhar imsemmija
kawza, dik il-qorti qalet ¢ar u tond li cheque mhux titolu esekuttiv.

»lkkonsidrat il-meritu nnifsu, din il-qorti tifhem li bejn cheques u
kambjali hemm hafna similitajiet, perd ma jistghux jitgiesu li joperaw
bl-istess mod. ... ... ...

»Isegwi li mhux kemm tghid li I-kambjala tfisser ukoll cheque.

»In-natura vera ta’ cheque hi wkoll differenti minn dik ta’ kambijala.
Cheque ghandha n-natura ta’ mandat, li ma japplikax ghall-kambjala.
Hu minnu li, maz-zmien, beda jigi accettat li certi elementi tal-kambjala
ghandhom japplikaw ukoll gha¢-cheque, perd din mhux biss holqgot ftit
ta’ konfuzjoni, izda Il-assimilazzjoni ma gietx accettata bhala stat ta’
fatt. ... ... ...

»Cheque, mela, huwa negotiable instrument bhal kambjala, pero t-
tnejn mhux l-istess, u kif inghad, ‘it is still not altogether clear” kemm
il-principji tal-kambjala japplikaw ghaé-cheque u sa fejn. Jinghad, per
ezempju, li kambjala ghandha ezistenza awtonoma u indipendenti
min-negozju li wassal ghall-hrug taghha, izda ma jidhirx i intgal I-
istess dwar cheques.

»Din il-gorti, kwindi, ma tarax li I-kliem kambjala jew promissory note
uzata fl-artikolu 253(e) tal-Kap. 12 jistghu jigu estizi biex jinkludu
cheques li, kif intwera, ghandhom natura differenti u japplikaw
ghalihom regoli differenti.

»Wiehed, forsi, jista’ jargumenta li cheque jigi jixbah kambjala jekk
jitpogga fic-cirkolazzjoni bl-endorsjar tieghu. Fil-fatt, din il-qorti
fsentenza tal-15 ta’ Ottubru 1875, fil-kawza fl-ismijiet Enrico Sammut
v. Conte Vincenzo Falzon (Vol. VII. 448) kienet osservat:

»“E certo che anche i cheques sopra banchieri o cassieri, quando
sono all’'ordine e sono stati negoziati per via di girata, come nel
caso, l'atto della girata si converte in cambiale — e quindi sono
applicabili a sifatti cheques le regole concernanti per mancanza di
pagamento quando non sono debitamente pagati, come nel caso
di una cambiale.”

»F’dan il-kaz ma jirrizultax li ¢-cheques in kwistjoni gew girati u kwindi
langas jista’ jinghad li gew ‘mibdula’ fkambjala.

»lI-ligi in kwistjoni ma titkellimx dwar titoli ta’ kreditu in generali izda
specifikament dwar il-kambjala u promissory note. Cheque, fxi aspetti
tieghu, jixbah lil dawn, izda ma huwiex wiehed minnhom.

»Ghaldagstant, ghar-ragunijiet premessi, tiddisponi mill-appell tar-
rikorrent Ronald Robert Balani billi tilga’ I-istess, thassar u tirrevoka s-
sentenza tal-ewwel gorti tal-5 ta’ Ottubru 2016, u tilga’ t-talba tieghu kif
kontenuta fir-rikors promotur tieghu tad-9 ta’ Dicembru 2015.

»L-ispejjez in prim istanza jibgghu bla taxxa bejn il-partijiet kif
iddecidiet I-ewwel qorti, waqt li dawk marbuta ma’ dan |-appell jithallsu
mill-appellat Anthony Grech Sant.«

7. B’rikors tad-9 ta’ Jannar 2018 Grech Sant talab illi din il-qorti:

»... joghgobha thassar u tirrevoka s-sentenza moghtija mill-Qorti tal-
Appell fil-kawza fl-ismijiet premessi fis-27 ta’ Ottubru 2017 u konseg-
wentement tichad l-appell tal-intimat Balani bl-ispejjez kollha, salv
dawk kif gew decizi mill-qorti in prim’istanza.«

8. Ghal dan ir-rikors Balani wiegeb fit-18 ta’ Jannar 2018 u, gabel ma
wiegeb ghar-rikors ta’ ritrattazzjoni fil-meritu, ressagq dawn |-e¢¢ezz-

jonijiet preliminari ta’ nullita tar-rikors:

»(1) illi r-rikors ta’ ritrattazjoni tar-rikorrent huwa irritu u null peress illi
r-rikorrent hallas I-ispejjez kollha dovuti minnu skond is-sentenza
ta’ din il-gorti tas-27 ta’ Ottubru 2017 fl-ismijiet fuq premessi li
gieghda tigi attakkata bl-odjern rikors u b’hekk irrinunzja ghal
dawn il-proc¢eduri;

»(2) illi minghajr pregudizju ghal din l-ewwel e¢c¢ezzjoni dan ir-rikors
huwa ukoll irritu u null peress illi fit-talba tieghu r-rikorrent
gieghed jitlob biss li s-sentenza tas-27 ta’ Ottubru 2017 tigi
mhassra per0 nagas li jitlob illi ssir ir-ritrattazjoni taghha u
minflok talab revoka tas-sentenza tal-appell:

»illi huwa ben not illi I-gudizzju tar-ritrattazjoni jikkonsisti f'zewg
stadji differenti, wiehed imsejjah “il rescindente” li fih tigi annull-
ata s-sentenza impunjata u l-iehor dak imsejjah “il rescissorio” li
fih terga’ ssir it-trattazzjoni gdida u tinghata sentenza gdida.

»llli dawn iz-zewg stadji huma distinti minn xulxin.«
9. L-ewwel eccezzjoni ta’ nullita hija fiergha. Bla ma tqis I|-fatt illi ma
ngibitx prova ta’ dan il-hlas, il-qorti tosserva illi l-art. 823(1) tal-Kodici

ta’ Organizzazzjoni u Procedura Civili jghid illi “t-talba ghar-ritratt-

azzjoni ma twaqqgafx |-esekuzzjoni tas-sentenza attakkata”. Ghalhekk
I-ordni moghti fis-sentenza attakkata illi “I-ispejjez ... marbuta ma’ dan
[-appell jithallsu mill-appellat Anthony Grech Sant” huwa esekwibbli, u
kull ma ghamel Grech Sant meta hallas I-ispejjez hu illi obda dak I-
ordni ladarba ma talabx it-twaqqif tal-esekuzzjoni tas-sentenza taht I-

art. 823(2).
L-ewwel e¢cezzjoni ta’ nullita hija ghalhekk mic¢huda.

It-tieni ecCezzjoni ta’ nullita hija msejsa fuq il-fatt illi Grech Sant
“naqas li jitlob illi ssir ir-ritrattazjoni taghha u minflok talab revoka tas-
sentenza tal-appell”. Biex jilga’ ghal din l-ec¢¢ezzjoni Grech Sant
b’rikors ipprezentat fil-25 ta’ Frar 2019 taht l-art. 175 tal-Kodic¢i ta’
Organizzazzjoni u Pro¢edura Civili talab illi ssir korrezzjoni fit-talba kif
maghmula fir-rikors ta’ ritrattazzjoni billi jizdied il-kliem “u jekk ikun il-

kaz t-tordna r-ritrattazzjoni” u hekk it-talba tkun biex il-qorti:

»... joghgobha thassar u tirrevoka s-sentenza moghtija mill-Qorti tal-
Appell fil-kawza fl-ismijiet premessi fis-27 ta’ Ottubru 2017 u jekk ikun
il-kaz t-tordna r-ritrattazzjoni u konsegwentement tichad |-appell tal-
intimat Balani bl-ispejjez kollha, salv dawk kif gew decizi mill-gorti in
prim’istanza.«

Balani wiegeb fis-6 ta’ Marzu 2019 u oppona ghat-talba ghax fil-fehma
tieghu din tbiddel “fis-sustanza |-azzjoni proposta permezz tar-rikors

promutur”.

ll-qorti tgis |-e¢cezzjoni ta’ nullita bhala fiergha u ma tarax il-htiega
ghall-korrezzjoni mitluba bir-rikors tal-25 ta’ Frar 2019, li twassal biss
ghal htiega ghal notifika mill-gdid tar-rikors ta’ ritrattazzjoni u hela ta’

zmien. It-talba originali hija ghat-thassir tas-sentenza u ghac¢-¢ahda

tal-appell. Huwa owvvju illi biex il-qorti tiddeciedi tichadx jew tilgax I-
appell (fil-kaz li tkun hassret is-sentenza) dak I-appell trid tgisu mill-
gdid, i.e. tordna ‘“ritrattazzjoni” tal-appell. It-talba ghar-ritrattazzjoni
tal-appell hija ghalhekk implicita fit-talba ghac¢-¢ahda tieghu u ma hija
mehtiega ebda forma sagramentali ta’ kliem. L-art. 816 tal-Kodi¢i ta’
Organizzazzjoni u Proc¢edura Civili, dwar “x’ghandu jkun fih ir-rikors”,
ma jghidx illi taht piena ta’ nullita ghandha tintalab espressament ir-

ritrattazzjoni.

It-tieni ecCezzjoni ta’ nullitd hija wkoll mi¢huda u I-qorti sejra issa

tghaddi biex tgis it-talba ghat-thassir tas-sentenza.

L-ewwel aggravju huwa “dwar l-appellabilitd tad-dikriet moghti in

prim’istanza u zball li jirrizulta mill-atti, u gie mfisser hekk:

DY ir-rikors promotur ta’ Balani huwa rikors ipprezentat a tenur
tal-art. 253 tal-Kap. 12 u mhux rikors guramentat u tenur tad-dispos-
izzjonijiet tal-art. 154 et seq. tal-Kap 12.

»Huwa evidenti illi r-rikorrenti Balani utilizza |-pro¢edura stipulata fl-art.
253 tal-Kap. 12 u tali artikolu tal-ligi jaghmilha ¢ara illi r-rikors ghandu
jkun wiehed ordinarju u ma jesigix li dan ikun guramentat — u fil-fatt ma
kienx — kif langas ma kienet guramentata r-risposta.

»Skond l-art. 253 fug imsemmi, |-eventwali digriet li taghti I-gorti “ma
jkunx appellabbli”.

»|I-Qorti tal-Appell perd waslet ghall-konkluzjoni illi seta’ jsir appell.

»lzda bir-rispett kollu ghal dak li galet il-Qorti tal-Appell wiehed ma
jistax jinsa illi I-pro¢eduri odjerni gew inizjati bi procedura taht I-art.
253(e) tal-Kap. 12. Din hija pro¢edura ristretta, u talba simili tista’ tigi
intentata anke “fejn dik il-persuna tressaq ragunijiet ohra gravi u validi
biex topponi dik |-esekuzzjoni”.

»llli I-Qorti tal-Appell nagset milli tapplika dak li hemm dispost fl-art.
253(e) tal-Kap. 12 u apparti dan kienet Zzbaljata meta gieset ir-rikors
bhala wiehed ordinarju (rikors guramentat) li taht dak li hemm dispost
fl-art. 154 et seq. tal-Kap. 12 igib dritt ta’ appell tanht il-“pro¢edura
solita”.



16.

17.

18.

»|I-Qorti tal-Appell biddlet il-binarju tal-kawza u ma applikatx il-ligi
applikabbli skond lI-binarju maghzul mir-rikorrenti Balani.

»Umilment l-esponenti jzid illi apparti li I-Qorti tal-Appell ma applikatx
id-disposizzjonijiet tal-artikolu 253, hija inventat rimedju inezistenti.
Jekk lill-Qorti tal-Appell dehrilha li kien hemm xi rimedju addizzjonali,
il-pro¢edura intentata minn Balani kienet wahda irrita u nulla billi ma
sarx [sc. rikors] guramentat a tenur tal-artikolu 154 et seq. tal-Kap. 12
u dan igib in-nullitd ghab-bazi tad-disposizzjoni tal-artikolu 164(1) tal-
istess kodi¢i. Huwa evidenti perd illi fil-kaz odjern hadd mill-partijiet ma
allega li r-rikors kien wiehed guramentat u I-Qorti tal-Appell harget mill-
binarju tal-kawza u ma applikatx il-ligi li kellha tapplika ghall-kaz
odjern.

»Konsegwentement |-esponenti jtenni illi I-Qorti tal-Appell ma applikatx
il-ligi korrettament u a tenur tad-disposizzjonijiet tal-artikolu 811(e) tal-
Kap. 12 hemm lok ta’ ritrattazzjoni tal-istess sentenza, u meta ma
gisitx ir-rikors li jaga’ [recte, li r-rikors jaga’] strettament taht dak li
hemm dispost tant I-art. 253 tal-Kap. 12 hadet zball li jirrizulta mani-
festament mill-atti tal-kawza.«

Balani wiegeb illi “I-artiklolu 811(e) jirreferi meta hemm applikazzjoni
hazina tal-ligi u mhux meta I-kwistjoni tirreferi ghal interpretazzjoni tal-
ligi” u, dwar I-art. 811(l), “illi ma ngiebet ebda prova illi s-sentenza tal-
appell kienet erronea bhala rizultat derivanti mill-pro¢eduri jew dok-

umenti tal-kawza”.

Dwar ir-raguni taht l-art. 811(I) — “jekk is-sentenza kienet |-effett ta’
zball li jidher mill-atti jew mid-dokumenti tal-kawza” — dak il-paragrafu

jkompli hekk:

»Ghall-finijiet ta’ dan il-paragrafu, jitgies li hemm dak I-izball, fil-kaz
biss li d-decizjoni tkun ibbazata fuq is-suppozizzjoni ta’ xi fatt li I-verita
tieghu tkun bla ebda dubju eskluza, jew fuq is-suppozizzjoni li ma
jezistix xi fatt, li lI-verita tieghu tkun stabbilita pozittivament, basta li, fil-
kaz il-wiehed u l-iehor, il-fatt ma jkunx punt ikkontestat illi jkun gie
deciz bis-sentenza.«

Jidher ¢ar illi l-izball irid ikun wiehed ta’ fatt. Grech Sant qieghed
jallega li kien hemm zball fil-procedura u mhux zball ta’ fatt. Huwa
ovvju ghalhekk illi r-raguni tant l-art. 811(l) ma tolqotx il-kaz tallum. Din

il-parti tal-aggravju ghalhekk hija mi¢huda.

20.

21.

22.

Dwar ir-raguni tant l-art. 811(e) — “jekk is-sentenza tkun applikat il-ligi

hazin” — dak il-paragrafu jkompli hekk:

»ghall-finijiet ta’ dan il-paragrafu, jitgies li kien hemm applikazzjoni
hazina tal-ligi, fil-kaz biss li d-decizjoni, meta I-fatt kien tassew Kkif
stabbilit fis-sentenza attakkata, ma tkunx skont il-ligi, basta i I-
kwistjoni ma tkunx dwar interpretazzjoni ta’ ligi, li fugha I-qorti tkun
espressament tat decizjoni;«

Relevanti wkoll I-art. 816 fil-parti li tghid illi “meta r-raguni hija l-applik-
azzjoni hazina tal-ligi, I-attur ghandu jsemmi I-ligi li kien imissha giet

applikata”.

Fil-kaz tallum ir-rikors ghar-ritrattazzjoni ighid illi I-Qorti tal-Appell fis-
sentenza attakkata mxiet bhallikieku t-talba maghmula bir-rikors ta’
Balani fid-9 ta’ Dicembru 2015 saret b’rikors mahluf taht I-art. 154 tal-
Kodiéi ta’ Organizzazzjoni u Pro¢edura Civili u mhux — kif fil-fatt saret
— b’rikors (mhux mahluf) taht il-proviso ghall-art. 253(e). Il-konseg-
wenza kienet illi giet michuda |-ec¢¢ezzjoni tan-nullita tal-appell meta
dik l-e¢¢ezzjoni kellha tintlaga’ ladarba dak il-proviso jghid espressa-
ment illi dikriet moghti wara rikors taht I-istess proviso “ma jkunx

appellabbli”.

ll-qorti tosserva, qabel xejn, illi d-dikriet taht l-art. 253(e) ma jkunx
appellabbli meta jkun wiehed li bih il-gorti “tissospendi |-esekuzzjoni” u
mhux meta, bhal fil-kaz tallum, tichad it-talba u thalli |i titkompla I-
esekuzzjoni. Ghalhekk — ghalkemm ir-ratio decidendi ta¢-¢cahda tal-
eccezzjoni tal-inappellabilitd tad-dikriet tidher li tghid mod iehor — il-

gorti ma kellhiex ghalfejn timxi bhallikieku r-rikors kien wiehed mahluf

flok wiehed taht I-art. 253(e) biex tichad |-e¢¢ezzjoni li d-dikriet mhux

appellabbli. Ma jsegwix, ghalhekk, illi s-sentenza tapplika ligi hazina.

Dwar it-tieni parti tal-aggravju — illi t-talba ta’ Balani kellha ssir b’rikors
mahluf ghax ma ntalbitx is-sospensjoni tal-esekuzzjoni ta’ titolu
esekuttiv (li setghet isir b’rikors mhux mahluf taht l-art. 253(e)) izda
ntalbet, effettivament, dikjarazzjoni illi cheque ma huwiex titolu

esekuttiv — il-qorti tosserva illi din hija kwistjoni ta’ “interpretazzjoni ta’
ligi, li fugha I-qorti ... espressament tat decizjoni”. Il-qorti fis-sentenza
attakkata interpretat il-proviso ghall-art. 253(e) bhallikieku jaghti
rimedju lill-persuna li tkun gieghda topponi |-esekuzzjoni ghar-raguni li
kien qieghed jopponiha Balani, viz. li cheque ma huwiex titolu
esekuttiv. Ma huwiex kaz ghalhekk li I-qorti applikat ligi flok ohra, u fil-

proceduri tallum ma huwiex moghti li ssir revizjoni tal-interpretazzjoni

tal-ligi li tkun inghatat fis-sentenza appellata.

L-aggravju huwa ghalhekk michud.

L-aggravju l-iehor ta’ Grech Sant ighid illi kienet hazina d-decizjoni illi

cheque ma huwiex promissory note:

»lt-tieni bazi ta’ ritrattazzjoni hija li I-esponenti dejjem tenna illi ¢-
cheque jekwivali ghal promissory note u bhala tali jaga’ fid-definizzjoni
ta’ dak li hemm dispost fl-artikolu 253(e) tal-Kap. 12 tal-Ligi ta’ Malta.

»II-Qorti tal-Appell pero ikkonkludiet illi cheque m’huwiex kambjala.
Dwar dan il-punt jigi rilevat illi I-esponenti, ghalkemm ghandu opinjoni-
jiet tieghu dwar dan, jirrileva pero illi I-vertenza kellha tkun jekk cheque
huwiex promissory note jew le.

«lI-Qorti tal-Appell dahlet fl studju shih biex tiddistingwi cheque minn
kambjala izda ma argumentat xejn dwar il-punt jekk cheque ghandux
jitgies bhala promissory note. Hija ezaminat il-kriterji dwar dak i
jikkostitwixxi kambjala izda nagset milli tqis dak li huwa promissory
note a tenur tal-art. 260, 261 u 262 tal-Kap 13.

26.

27.

28.

29.

P S fdan il-kaz il-Qorti tal-Appell ma applikatx il-ligi korretta billi
ma applikatx I-artt. 260, 261 u 262 tal-Kap. 13 bi cross reference
ghall-art 253(e) tal-Kap 12 u ... dan jekwivali applikazzjoni hazina tal-
ligi.«

Ghalkemm Grech Sant hawn ifittex li jargumenta illi s-sentenza attakk-
ata applikat ligi flok ohra, dak li verament gieghed jattakka hija I-inter-
pretazzjoni moghtija lill-art. 253(e). viz. li, ghall-inqas ghall-ghanijiet ta’
dak il-paragrafu, il-ligi taghmel distinzjoni bejn kambjala, promissory
note u cheque. Ga ghidna, izda, illi fil-proceduri tallum ma huwiex
moghti li ssir revizjoni tal-interpretazzjoni tal-ligi li tkun inghatat fis-

sentenza appellata.

ll-kwistjoni quddiem il-Qorti tal-Appell ma kinitx jekk cheque jistax
jitgies bhala forma specjali ta’ kambjala (ghax ghandu I-elementi
kollha ta’ kambjala taht I-art. 123 tal-Kodi¢i tal-Kummer¢ b’dan li “dak
li ghandu jhallas” ikun bankier) jew bhala promissory note, izda jekk
jistax jitgies hekk ghall-ghanijiet specifici tal-art. 253(e) tal-Kodici ta’
Organizzazzjoni u Proéedura Civili. Ghalhekk ma kinitx mehtiega
interpretazjoni tal-art. 123 jew tal-artt. 260, 261 u 262 tal-Kodi¢i tal-
Kummer¢, izda interpretazzjoni tal-art. 253(e) tal-Kodic¢i ta’ Organ-
izzazzjoni u Procedura Civili, u kien dan li ghamlet il-Qorti tal-Appell,
b’decizjoni li ma tistax tigi impunjata fdawn il-pro¢eduri ghax kienet

decizjoni dwar interpretazzjoni ta’ ligi.
Dan l-agravju wkoll ghalhekk huwa michud.

ll-qorti ghalhekk tichad it-talba ghat-thassir tas-sentenza attakkata u

ghas-smigh mill-gdid tal-appell.

30. Dwar l-ispejjez ta’ dawn il-proceduri, billi l-ispejjez relativi ghall-ec¢-
ezzjonijiet ta’ nullita ghandu jhallashom Balani, il-qorti tordna li I-
ispejjez jingasmu hekk: erba’ ishma minn hamsa (%s) jhallashom

Grech Sant u sehem minn hamsa (*/5) jhallasu Balani.

Giannino Caruana Demajo Joseph R. Micallef Noel Cuschieri
Agent President Imhallef Imhallef

Deputat Registratur
mb

